UPDATE priests 3

Għeżież ħuti fis-saċerdozju,

 

Nixtieq naqsam magħkom esperjenza mill-isbaħ li għaddejjin minnha fil-Kummissjoni. Tafu li hadna policy li jekk jista` jkun il-KDŻ ma torganizzax attivitajiet, imma tikkummissjona l-attivitajiet u tħeġġeġ għal kollaborazzjoni bejn parroċċi, gruppi, għaqdiet, skejjel u dawk l-ambjenti kollha fejn hemm iż-żgħażagħ. Nistgħu ngħidu li bil-mod qed nirnexxu. Hemm diversi inizjattivi li bdew minn gruppi partikulari u l-KDŻ qed tgħin fihom billi tħeġġeġ għas-sinerġija. Hemm inizjattivi oħrajn li ġew mitluba mid-djoċesi, ġew imfassla minn gruppi ta' żgħażagħ taħt id-direzzjoni tal-KDŻ, u twettqu minn għaqdiet li ġew kummissjonati mill-KDŻ. Hemm inizjattivi li nbdew mill-KDŻ, qed jiġu mfassla skond il-viżjoni tal-KDŻ u qed infittxu għaqdiet u gruppi sabiex nikkummissjonawlhom dawn l-attivitajiet. 

Fosthom insibu: laqgħat ma' l-Arċisqof minn żgħażagħ li jippjanaw li jagħtu servizz barra minn Malta u f'Malta waqt is-sajf; l-attivita` ta' Jum iż-żgħażagħ nhar Ħadd il-Palm; il-preparazzjoni għall-World Youth Day u l-attivitajiet lokali li jeħtieġ li jiġu organizzati; Iċ-ċelebrazzjoni ta' Pentekoste; iċ-ċelebrazzjoni ta' Kristu Re` għall-adolexxenti; possibilta` ta' Chatroom ministry; Laqgħat ta' talb fil-bidu taż-żmien liturġiku; Dawn kollha ssibu aktar informazzjoni fuqhom fil-website tal-Kummissjoni: www.kdz.org.mt. Nota ta' l-ahhar: Agħtu ftit każ ta' l-Assemblea Ġenerali għall-Operaturi Pastorali li hemm informazzjoni fuqha fil-website. tħeġġu biex tieħdu sehem u ħeġġu lil dawk kollha li jaħdmu maż-żgħażagħ biex jattendu. Aktar kollaborazzjoni tista` tfisser ħidma u evanġelizzazzjoni aktar effettiva maż-żgħażagħ. Agħmlu kuraġġ. Il-Mulej magħkom.

Fr. Savio

1. Reminder fuq it-tieni Assemblea b’lenti fuq il-pastorali ma’ l-adolexxenti u ż-żgħażagħ

Nixtiequ nfakkrukom li nhar is-Sibt 26 ta’ Jannar, bejn id-8.45am u s-1pm,  fiċ-Ċentru Familja Karmelitana ta’ Fleur-De-Lyss ser issir it-tieni assemblea ġenerali b’lenti fuq il-pastorali ma’ l-adolexxenti u ż-żgħażagħ.  Din ser tittratta l-ambjenti li fihom qed issir ħidma pastorali,  jiġifieri l-gruppi u l-movimenti; l-iskejjel sekondarji u post-sekondarji; l-ordnijiet reliġjużi u l-parroċċi.  Id-dettalji kollha jinsabu fiż-żewġ attachments  li tistgħu issibu ma’ din l-email.    

Bħala follow-up għal din l-assemblea ser isiru erba’ focus groups li fihom  ser jiġu mistiedna b’mod  separat  rappreżentanti mill-erba’ ambjenti tal-ħidma pastorali msemmija aktar ‘il fuq sabiex flimkien magħhom jiġu diskussi proposti konkreti ta’ ħidma pastorali f’dawn l-ambjenti.  Dan għandu jwassal biex aktar tard matul  din is-sena il-KDŻ tippreżenta pjan pastorali armoniku biex jiġi mehmuż fil-pjan pastorali djoċesan li bħalissa beda ix-xogħol fuqu.

Minkejja li din l-assemblea ser tkun bla ħlas,  minħabba raġunijiet  ta’ preparazzjoni ta’ riżorsi u refreshments napprezzaw ħafna jekk min hu ġej jibgħat javżana billi jċemplilna fuq 21484506 jew jibgħat email fuq segreterija@kdz.org.mt.

++++++++++++++++++++++++++++++++++++++++++++

2. Randan 2008

Peress li r-Randan jibda ftit ġimgħat oħra, dawn huma xi avviżi marbuta ma’ dan iż-żmien hekk importanti fis-sena liturġika:

(a)  Eżerċizzi tar-Randan

Peress li hu numru sabiħ dak ta’ dawk iż-żgħażagħ li  għandhom ifittxu li  jattendu għall-eżerċizzi tar-Randan,  bħala Kummissjoni nixtiequ nagħmlu li nistgħu biex iż-żgħażagħ ikunu mgħarrfa fuq il-postijiet fejn dawn ser isiru.  Għalhekk,  ser tiġi komplata lista ta’ eżerċiżżi taż-żgħażagħ biex tiġi mibgħuta fl-UPDATES li jinħarġ mill-Kummissjoni u kif ukoll biex  titpoġġa fuq il-website.

Għalhekk, jekk intom ser torganizzaw/tippriedkaw f’xi eżerċizzi taż-żgħażagħ, nitolbukom tinfurmawna  b’dan billi tibagħtu email fuq info@kdz.org.mt  bid-dettalji ta’ dati, post, ħin u anke eta`.  

(b) Talb ta’ filgħaxija għaż-żgħażagħ  

      Bidu tar-Randan

Għal darb’oħra ser jerġgħu isiru t-talb ta’ filgħaxija (vespri) maż-żgħażagħ li din id-darba ġew ikkummissjonati lill-Kummissjoni Parrokkjali Adolexxenti u Żgħażagħ tal-Mosta.  Id-dettalji huma dawn:

Data:

Il-Ħadd, 10 ta’ Frar 2008

Post:

Oratorju Qalb ta’ Ġesu` (Triq it-Torri),  Mosta

Ħin:

19.00

Wara t-talb ikun hemm ħin ta’ soċjalizzazzjoni flimkien

(c)  Għajnuna għall-omeliji għall-Ħdud tar-Randan

Hekk kif avżajna fl-aħħar update, bħala għajnuna għalikomi fil-preparazzjoni ta’ l-omeliji tal-quddies tal-Ħadd matul  żmien ir-Randan, il-KDŻ avviċinat xi żgħażagħ li wara li jkunu qraw il-liturġija tal-kelma tal-Ħdud tar-Randan, ser iniżżlu il-ħsibijiet tagħhom fuqha.  Dawn ser jintbagħtu fl-update priests li jmiss li ser joħrog fl-ewwel ġimgħa ta’ Frar.

+++++++++++++++++++++++++++++++++++++++++++++

3.  L-Arċisqof jiltaqa’ ma’ grupp ta żgħażagħ

Nhar il-Ġimgħa 11 ta’ Jannar l-Arċisqof kellu laqgħa ma’ grupp ta’ żgħażagħ ġewwa restorant f’San Ġiljan.  F’din l-aħħar laqgħa tiegħu magħhom hu  sema’ l-opinjoni ta’  dawn iż-żgħażagħ dwar il-Knisja f’Malta u r-relazzjoni tagħha maż-żgħażagħ.  Huma esprimew mhux biss l-apprezzament tagħhom għall-isforzi li qed tagħmel il-Knisja biex tkun viċin tagħhom, iżda wkoll il-preokkupazzjoni tagħhom għal fatt li ħafna  żgħażagħ għadhom mhux qed jintlaħqu.  Huma talbu lill-Arċisqof sabiex il-Knisja tfittex modi ta’ kif tkun aktar effettiva fix-xandir tal-messaġġ ta’ Kristu speċjalment fost iż-żgħażagħ. Huma tkellmu dwar l-importanza tal-familja, il-komunita’ li huma jħossu li fiha għandhom isibu l-ambjent li fih jikbru fil-valuri nsara, u dwar l-esperjenzi tagħhom, xi wħud sbieħ, oħrajn li jaqtawlhom qalbhom, fil-mixja ta’ fidi li huma jfittxu li jagħmlu. Ma naqasx ukoll l-ilment ta’ dawn iż-żgħażagħ li jixtiequ li jsibu fil-Knisja f’Malta komunita’ li fiha jistgħu jħossuhom milqugħin.
Matul din il-laqgħa. Monsinjur Arċisqof wera l-entużjasmu tiegħu għad-direzzjoni ġdida li fiha ż-żgħażagħ qiegħdin jieħdu ‘l Knisja: f’esperjenza ta’ komunita` sħiħa. Iż-żgħażagħ iħossu l-ħtieġa li jgħixu eqreb ma’ xulxin fil-fidi tagħhom u fl-istess ħin li jżommu djalogu miftuħ u relevanti mal-bqija tas-soċjeta`.

++++++++++++++++++++++++++++++++++++++++++++++

4.  Żgħażagħ li għaddew minn esperjenza ta’ konverżoni

Sa mill-bidu ta’ l-episkopat tiegħu, kif ukoll f’bosta ċirkostanzi oħra, l-Arċisqof wera x-xewqa tiegħu li għall-Vġili ta’ Pentekoste, persuni – fosthom żgħażagħ, li jkunu tbiegħdu għal xi żmien mill-prattika tal-ħajja nisranija, u li reġgħu bdew iħaddnuha, jerġgħy uġeddu l-konfermazzjoni tal-fidi tagħhom f’din il-festa.  Għalhekk qed nitolbukom biex jekk tafu b’xi żgħażagħ li għaddew minn din l-esperjenza, tikkuntattjawna sal-Ġimgħa 28 ta’ Jannar għaliex dawn ser jiġu kkuntattjati biex jiltaqgħu ma’ l-Arċisqof u ssir katekeżi apposta għalihom  bħala preparazzjoni għall-festa ta’ Pentekoste ta’ din is-sena.  Għal aktar dettalji fuq din l-inizjattiva tistgħu iċċemplulna fuq 21484506 jew tibagħtu email fuq info@kdz.org.mt.

+++++++++++++++++++++++++++++++++++++++++++++++

5.  Grants min-naħa tal-Youth Section

Għal dawk fostkom li jmexxu xi gruppi jew organizzazzjonijiet, nixtiequ ngħarrfukom li l-youth section fi ħdan il-ministeru ta’ l-edukazzjoni, żgħażagħ u xogħol reġgħet nediet il-youth support programme bil-għan li tgħin b’mod  finanzjarju inizjattivi u attivitajiet organizzati miż-żgħażagħ.  Dan jgħodd għal  dawk il-proġetti li ser isiru bejn l-1 ta’ Jannar u l-31 ta’ Ġunju  2008.  Għal aktar informazzjoni tistgħu tikkuntattjaw lil  Glorianne fuq 2598 2737 jew  tibagħtu email fuq youth@gov.mt.  Mehmuż ma’ dan l-update tistgħu issibu l-applikazzjoni.

 

++++++++++++++++++++++++++++++++++++++++++++++++.
 

6.  Volunteers Information Service

Jekk għandkom kuntatt ma’ xi żgħażagħ li jixtiequ jagħmlu esperjenza ta’ volontarjat kemm  Malta u kif ukoll barra minn Malta, tistgħu tħeġġuhom jidħlu fuq dan il-link:  http://www.kdz.org.mt/index.php?id=39.

Nixtiequ wkoll nitolbukom biex jekk ser togranizzaw xi volontarjat għal matul ix-xhur li ġejjin, tinfurmawna b’dan biex niċċirkolaw din l-informazzjoni.

+++++++++++++++++++++++++++++++++++++++++++++++

KDZ office 
492, Flat 3, St. Joseph High Rd, Sta.Venera, SVR1014, Malta. 
Tel: (+356) 21484506 Fax: (+356) 21482656 
Email:  Website: www.kdz.org.mt 

